ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆՈՒԹՅԱՆ ՀԱՏՈՒԿ ՊԱՀՊԱՆՎՈՂ ՏԱՐԱԾՔՆԵՐԻ ՕՐԸ ՆՇԵԼՈՒ ՄԱՍԻՆ»

ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ տարածքային կառավարման և ենթակառուցվածքների նախարարություն
	02.07.2021թ.

	
	ՍՊ/21.1/16428

	«Հայաստանի Հանրապետությունում բնության հատուկ պահպանվող տարածքների օրը նշելու մասին» Կառավարության որոշման նախագծի (այսուհետ՝ Նախագիծ) վերաբերյալ առաջարկում ենք հետևյալը․
Նախագծի վերնագրից ստացվում է, որ ընդունվելիք որոշումը լինելու է ներքին (լոկալ) բնույթի։ 

Նշվածի վերաբերյալ հայտնում ենք, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ ենթակետի համաձայն՝ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտն է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից։

Սակայն ներկայացված նախագիծը պարունակում է վարքագծի կանոններ անորոշ թվով անձանց համար։ Ուստի, ելնելով վերոգրյալից, առաջարկում ենք Նախագծի վերնագրի «Լ» տառը փոխարինել «Ն» տառով։

Միաժամանակ, հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը՝ առաջարկում ենք Նախագծի վերնագիրը համապատասխանեցնել Նախագծի բովանդակությանը:
	                               
	 
Ընդունվել է



	2. ՀՀ ֆինանսների նախարարություն
	08.07.2021թ.

	
	01.1/11-1/11031

	ՀՀ ֆինանսների նախարարությունն ուսումնասիրել է «Հայաստանի Հանրապետությունում բնության հատուկ պահպանվող տարածքների օրը նշելու մասին» ՀՀ կառավարության որոշման նախագիծը և հայտնում է, որ դիտողություններ չունի:

Միաժամանակ, հաշվի առնելով, որ պաշտոնական հրապարակման ենթակա են միայն նորմատիվ բնույթի իրավական ակտերը՝ առաջարկում ենք Նախագծի 2-րդ կետից հանել «պաշտոնական» բառը:
	
	Չի ընդունվել

Համաձայն «Նորմատիվ իրավական ակտերի մասին» օրենքի 23-րդ հոդվածի 1-ին մասի։ Տարածքային կառավարման և ենթակառուցվածքային նախարարության դիտողության համաձայն նախագծի վերնագրի «Լ» տառը փոխարինվել է «Ն» տառով։


	3. ՀՀ Էկոնոմիկայի նախարարություն
	13.07.2021թ.

	
	01/9918

	   Ի պատասխան Ձեր 2021 թվականի հունիսի 30-ի N 1/16.7/8574 գրության` ՀՀ էկոնոմիկայի նախարարությունը «Հայաստանի Հանրապետությունում բնության հատուկ պահպանվող տարածքների օրը նշելու մասին» Կառավարության որոշման նախագծի վերաբերյալ դիտողություններ չունի:
Միաժամանակ տեղեկացվում է, որ ՀՀ կառավարության 2004 թվականի հունիսի 3-ի N 936-Ն որոշման 3-րդ կետով հունիսի 5-ը նշվում է որպես «Բնապահպանի» օր, ինչը հնարավորություն է տալիս բնապահպանական հիմնախնդիրներին անդրադառնալ բազմակողմանիորեն առավել լայն շրջանակով։ Այդ օրը նաև նշվում է որպես «Շրջակա միջավայրի պահպանության համաշխարհային» օր, որը 1972 թվականին ընդունվել է ՄԱԿ-ի կողմից։
	

	4. ՀՀ կրթության, գիտության, մշակույթի և սպորտի նախարարություն
	02.07.2021թ.
01/18.2/14409

	  Ի պատասխան Ձեր 2021 թվականի հունիսի 28-ի թիվ 1/16.7/8574-2021 գրության՝ հայտնում եմ, որ ՀՀ կրթության, գիտության, մշակույթի և սպորտի նախարարությունը «Հայաստանի Հանրապետությունում բնության հատուկ պահպանվող տարածքների օրը նշելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի: 
	

	5. ՀՀ արդարադատության նախարարություն
	16.08.2021թ.

N//27.2/25081-2021

	«Հայաստանի Հանրապետությունում բնության հատուկ պահպանվող տարածքների օրը նշելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:

Միաժամանակ անհրաժեշտ ենք համարում նշել, որ գոյություն ունի բնապահպանական ոլորտին առնչվող հատուկ մասնագիտական օր, մասնավորապես՝ «Բնապահպանի օր», որը նշվում է հունիսի 5-ին՝ համաձայն Հայաստանի Հանրապետության կառավարության 2004 թվականի հունիսի 3-ի N936-Ն որոշման դրույթների:

Նախագծի վերաբերյալ անհրաժեշտ է նկատի ունենալ նաև հետևյալը, մասնավորապես՝ 1-ին կետում «Բնության» բառից առաջ անհրաժեշտ է լրացնել «Հայաստանի Հանրապետությունում» բառերը: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ին մասի պահանջներից, համաձայն որոնց՝ նորմատիվ իրավական ակտի վերնագիրը պետք է համապատասխանի նորմատիվ իրավական ակտի բովանդակությանը:
	Ընդունվել է




